
Namaste He Durge

நமஸ்தே ஹே து³ர்கே³

நமஸ்தே ஹே ஸ்வஸ்திப்ரத³-வரத³-ஹஸ்தே !ஸுஹஸிதே !

மஹாஸிம்ஹாஸீநே ! த³ர-து³ரித-ஸம்ஹாரண-ரதே ! ।
ஸுமார்கே³ மாம் து³ர்கே³ ! ஜநநி ! தவ ப⁴ர்கா³ந்வித-க்ரு’பா

த³ஹந்தீ து³ஶ்சிந்தாம் தி³ஶது விலஸந்தீ ப்ரதிதி³ஶம் ॥ 1॥
அநந்யா கௌ³ரீ த்வம் ஹிமகி³ரி-ஸுகந்யா ஸுமஹிதா

பராம்பா³ ஹேரம்பா³கலித-முக²பி³ம்பா³ மது⁴மதீ ।
ஸ்வபா⁴வை-ர்ப⁴வ்யா த்வம் முநி-மநுஜ-ஸேவ்யா ஜநஹிதா

மமாந்த:-ஸந்தாபம் ஹ்ரு’த³யக³த-பாபம் ஹர ஶிவே !॥ 2॥
அபர்ணா த்வம் ஸ்வர்ணாதி⁴க-மது⁴ர-வர்ணா ஸுநயநா

ஸுஹாஸ்யா ஸல்லாஸ்யா பு⁴வந-ஸமுபாஸ்யா ஸுலபநா ।
ஜக³த்³தா⁴த்ரீ பாத்ரீ ப்ரக³தி-ஶுப⁴தா³த்ரீ ப⁴க³வதீ

ப்ரதே³ஹி த்வம் ஹார்த³ம் பரம-ஸமுதா³ரம் ப்ரியகரம் ॥ 3॥
த⁴ரா து³ஷ்டை-ர்ப்⁴ரஷ்டை: பரத⁴ந-ஸுபுஷ்டை: கவலிதா

து³ராசார-த்³வாரா கி²ல-க²ல-ப³லோத்³வேக³-த³லிதா ।
மஹாகாலீ த்வம் வை கலுஷ-கஷணாநாம் ப்ரஶமநீ

மஹேஶாநீ ஹந்த்ரீ மஹிஷ-த³நுஜாநாம் விஜயிநீ ॥ 4॥
இதா³நீம் மேதி³ந்யா ஹ்ரு’த³யமதிதீ³நம் ப்ரதிதி³நம்

விபத்³-க்³ரஸ்தம் த்ரஸ்தம் நிக³த³தி ஸமஸ்தம் ஜநபத³ம் ।
மஹாஶங்காதங்கை-ர்வ்யதி²த-ப்ரு’தி²வீயம் ப்ரமதி²தா

நராணாமார்த்திம் தே ஹரது ரணமூர்த்தி: ஶரணதா³॥ 5॥
ஸமக்³ரே ஸம்ஸாரே ப்ரஸரது தவோக்³ரம் கு³ருதரம்

ஸ்வரூபம் ஸம்ஹர்த்தும் த³நுஜ-குல-ஜாதம் கலிமலம் ।
புந: ஸௌம்யா ரம்யா நிஹித-மமதா-ஸ்நேஹ-ஸுதநு-

ர்மநோவ்யோம்நி வ்யாப்தா ஜநயது ஜநாநாம் ஹ்ரு’தி³முத³ம் ॥ 6॥

அநிந்த்³யா த்வம் வந்த்³யா ஜக³து³ரஸி வ்ரு’ந்தா³ரகக³ணை:

ப்ரஶாந்தே மே ஸ்வாந்தே விகஶது நிதாந்தம் தவ கதா² ।
த³யா-த்³ரு’ஷ்டி-ர்தே³யா ஸகல-மநஸாம் ஶோக-ஹரணீ

ஸது³க்த்யா மே ப⁴க்த்யா தவ சரண-பத்³மே ப்ரணதய:॥ 7॥
ப⁴வேத்³கு³ர்வீ சார்வீ சிரதி³வஸமுர்வீ க³தப⁴யா

ஸத³ந்நா ஸம்பந்நா ஸரஸ-ஸரணீ தே கருணயா ।
ஸமுத்ஸாஹம் ஹாஸம் ப்ரிய-த³ஶஹரா-பர்வ-ஸஹிதம்

ஸபர்யா தே பர்யாவரண-க்ரு’தகார்யா விதநுதாம் ॥ 8॥
– ரசயிதா : டா³ॅஹரேக்ரு’ஷ்ண-மேஹேர:

